
TSAB CAI KOM TXHAJ TSHUAJ RAU ME NYUAM KAWM NTAWV 
COV HNUB NYOOG/QIB KAWM UAS YUAV TAU TXHAJ TSHUAJ 

STUDENT IMMUNIZATION LAW AGE/GRADE REQUIREMENTS 

Nram qab no yog qhov tsawg kawg uas yuav tau txhaj cov tshuaj kom txhaj rau txhua lub hnub nyoog/qib kawm 
raws li Wisconsin Tsab Cai Kom Txhaj Tshuaj Rau Me Nyuam Kawm Ntawv (Wisconsin Student Immunization 
Law). Cov tshuaj kom txhaj no kuj yuav zam tau vim los ntawm kev muaj mob, muaj kev ntseeg, los yog kev ntseeg 
ntawm tus kheej. Nws tseem muaj qhov pom zoo kom txhaj ntxiv rau koj tus me nyuam raws li nws lub hnub nyoog.  
Thov hu rau koj tus kws kho mob los yog fab saib xyuas kev noj qab haus huv hauv zos kom paub seb koj tus me 
nyuam puas yuav tau txhaj tshuaj ntxiv.  

Qib Kawm/Hnub Nyoog 
(Grade/Age) 

Tus Naj Npawb ntawm Cov Koob Txhaj 
(Number of Doses) 

Pre-K (hnub nyoog 2 txog 4 
xyoos)1 4 DTaP/DTP/DT2 3 Polio 3 Hepatitis B6 1 MMR7 1 Varicella8 

Kindergarten txog Grade 5 4 DTaP1/DTP/DT/Td2,3 4 Polio5 3 Hepatitis B6 2 MMR7 2 Varicella8 

Grades 6 txog 12 4 DTaP/DTP/DT/Td2 1 Tdap4 4 Polio5 3 Hepatitis B6 2 MMR7 2 Varicella8 

1. Cov me nyuam > hnub nyoog 4 xyoos uas muaj npe kawm qib Pre-K yuav tsum tau muab lawv los txheeb
xyuas seb puas tau txhaj cov koob tshuaj tiv thaiv kab mob uas yuav tsum txhaj rau qib Kindergarten txog
Qib 5 uas feem ntau yeej mus raws li tus me nyuam lub hnub nyoog.

2. D= diphtheria, T= tetanus, P= pertussis tshuaj txhaj. DTaP/DTP/DT/Td tshuaj txhaj rau tas nrho cov me
nyuam kawm ntawv Pre-K mus txog 12:  Yuav tsum tau txhaj plaub koob (doses). Tab sis, yog ib tus me
nyuam kawm ntawv tau txhaj koob thij 3rd tom qab hnub yug nto 4 xyoos lawm, ces tsis tas txhaj ntxiv lawm.
Nco cia: ib koob uas txhaj plaub hnub los yog tsawg dua ua ntej hnub yug nto 4 xyoos kuj txais yuav tau
thiab.

3. DTaP/DTP/DT tshuaj txhaj rau cov me nyuam nkag mus kawm Kindergarten:  Txhua tus me nyuam yuav
tsum tau txhaj ib koob tom qab hnub yug nto 4 xyoos (koob thij 3rd, 4th, los yog 5th) kom ua tau raws txoj cai.
Nco cia: ib koob uas txhaj plaub hnub los yog tsawg dua ua ntej hnub yug nto 4 xyoos kuj txais yuav tau
thiab.

4. Tdap yog cov hluas tus mob kab xeb/mob voos (tetanus), mob qa hawj foob (diphtheria) thiab mob hnoos
(acellular pertussis) ib qho tshuaj txhaj muab los txhaj ua ke. Yog ib tus me nyuam kawm ntawv tau txhaj ib
koob tshuaj tiv thaiv tus mob kab xeb/mob voos (tetanus), xws li Td, li tsib xyoos ua ntej nkag mus kawm rau
qib uas yuav tsum tau txhaj koob tshuaj Tdap, tus me nyuam kawm ntawv ua tau raws li txoj cai lawm thiab
tsis tas txhaj ib koob tshuaj Tdap lawm.

5. Tshuaj txhaj rau tus mob tuag npab tuag ceg (polio vaccine) rau cov me nyuam kawm ntawv nkag mus kawm
qib Kindergarten mus txog 12: Yuav tsum tau txhaj plaub koob. Tab sis, yog ib tus me nyuam kawm ntawv
tau txhaj koob thij 3rd tom qab hnub yug nto 4 xyoos, ces tsis tas txhaj ntxiv lawm. Nco cia: ib koob uas txhaj
plaub hnub los yog tsawg dua ua ntej hnub yug nto 4 xyoos kuj txais yuav tau.

6. Ntawv pov thawj kuaj pom tseeb tias cov roj ntsha hauv nruab nrog cev tiv thaiv tau tus kab mob rau daim
siab B (hepatitis B) kuj txais yuav tau thiab.

7. MMR yog tshuaj txhaj rau tus mob qhua pias (measles), mob qog (mumps), thiab mob ua qoob (rubella).
Koob thij ib ntawm hom tshuaj MMR yuav tsum muab txhaj rau ntawm los yog tom qab thawj zaus uas nto ib
xyoos (first birthday). Nco cia: ib koob uas txhaj plaub hnub los yog tsawg dua ua ntej hnub yug nto 1 xyoos
kuj txais yuav tau thiab. Ntawv pov thawj kuaj pom tseeb tias cov roj ntsha hauv nruab nrog cev tiv thaiv tau
tas nrho peb hom mob (measles thiab mumps thiab rubella) kuj txais yuav tau thiab. Lus Cim: txhaj ib koob
plaub hnub ua ntej los yog tsawg dua ua ntej lub hnub yug nto 1 xyoos los kuj txais yuav tau thiab.

8. Hom tshuaj txhaj rau tus mob ua qhua taum (varicella) yog hom tshuaj txhaj rau tus mob qhua taum
(chickenpox). Ntawv keeb kwm qhia tias tau muaj tus mob qhua taum (chickenpox) yav dhau los los yog
ntawv pov thawj kuaj pom tseeb tias cov roj ntsha hauv nruab nrog cev tiv thaiv tau tus mob ua qhua taum
(varicella) kuj txais yuav tau thiab.

